
Ed. 319. Nefndarálit [38. mál.]
um frv. til l. um breyt. á l. nr. 6 9. jan. 1935, um tekjuskatt og eignarskatt.

Frá 2. minni hl. fjárhagsnefndar.

Nefndin hefur þríklofnað í málinu. Þrír nefndarmenn (BSt, KK og KA) munu
leggja til, að frv. verði samþykkt með eða án breytinga. GJ hefur sérstöðu um
breytingartilögur. Undirritaður telur ekki nauðsyn á, að frv. þetta verði samþykkt á
þessu þingi. Virðist það síður en svo vera til þess fallið, að húsmæður ýmsar verði
heimilisræknari, er á þann hátt, sem frv. ákveður, er haldið í hönd með þeim, er
vinna úti um kvippinn og kvappinn í stað þess að stunda sjálfar börn og bú. Þá
liggur þarna ný fr eisting fyrir þann, sem háan tekjuskatt greiðir, að telja laun
"húshjálparinnar" sem hæst, jafnvel með samkomulagi við hana, sem venjulega er
í miklu lægri skattstiga. Þetta og fleira þarf að athuga vel.

Nú eru tekjuskattslögin Í endurskoðun og hafa verið það um skeið. Er líklegt,
að árangur þeirrar athugunar verði lagður fyrir næsta þing og tillögur milliþinga-
nefndarinnar um breytingu á þeim. Virðist þetta atriði vel mega bíða þess. Legg ég
þVÍ til, að frv. verði afgreitt frá deildinni með svo hljóðandi

RÖKSTUDDRI DAGSKIL\:
Þar sem gera verðm ráð fyrir, að milliþinganefnd sú, er nú starfar að endur-

skoðun tekju- og eignarskattslaganna. leggi tillögur sínar um breytingu á þeim fyrir
næsta þing, en breyting sú, er fn". þetta vill gera á þeim lögum, virðist ekki mjog
aðkallandi, telur deildin rétt að fresta afgreiðslu málsins efnislega á þessu þingi
og tekur þvi fyrir næsta mál á dagskrá.

Alþingi, 10. des. 1950.
Þor st. Þorsteinsson.


